
Abestiak 
 
1)  Basamortuan zehar dabila Jainko-herria erromes; 
argi, bake ta maitetasuna dakarren zeruen galdez. 
Agindu-lurra Jainkoak deutso emongo kateen ordez; 
penak utzita poztu daitezan bizi barri baten pozez.  R/. 
 
R/. Zure pozetan goaz, Jerusalen barri; 
 fedeak zuregan dau  bere ziment-harri. 
 Maitasunak zu zaitu bere berogarri. 
 Biztu itxaropena zure herriari. 
 
2)  Israel barri kurutzearen ondoren doa bidari; 
bide iluna argitutzeko hodeia dauka gidari. 
Zerua dau hark, Kristok agindu, erreinu eta lur barri; 
beronek deutsoz oinak sendotzen Jainko-herri barriari. R/. 
 
3)  Herriak euren minaren minez dagoz ezin-egonetan; 
bake, poz, argi, egia eta maitetasun bilaketan. 
Entzun zuk hareen negar antsia, eutsi bideko nekeetan, 
larri dabilz-ta zure etxe-bila fedearen urratsetan.    R/. 
 

 
Pekatariok, Ama, 
Birjina zaitugu: 
zeugan gure bihotza 
guk ipinten dogu (bir). 

 
 
Jaungoikoaren hegoenpean: ze bakean! (2) 
Indar guztiak dituenaren gerizpean (2). 
Jauna, nik dinot: "Nire gerizpe dot zuregan; 
bihotz guztiaz nago Jaunaren eskuetan." 

—Jaungoikoaren Bildotsa, zeuk kentzen dozu 
munduko pekatua: EMOIGUZU BAKEA. 

 
(Hostia bat eliztarrei erakutsiz, esan:) 
 
 
—Hona hemen Jaungoikoaren Bildotsa, hona 

munduko pekatua kentzen dauana: zoriont-
suak Jaunaren mahaira deituak. 

 
* Jauna, ni ez naz inor zu nire etxean sartzeko, 

baina esaizu hitz bat eta osatuko naz. 
 
 
Jaunartzerako abestia 
 

Jesus maitea zan azken Afarian 
bera emon nahirik ardao ta ogian. 
Guretzat zalarik hilteko aurrean 
maitasunak eukan bihotza menpen. 
 

Gurtu daigun beti Jesus Jainko Jauna, 
sakramentu honetan gurekin dagoena. 
 

Apostoluei minez esan deutse: 
«Ni gaur saldua naiz, bihar hilgo nabe. 
Aitarenganako denpora jat bete, 
hona orain zenbat zaituedan maite.» 
 

Gurtu daigun beti Jesus Jainko Jauna, 
sakramentu honetan gurekin dagoena. 

 
 
(Gurejauna gorde ondoren, isilunetxo bat egin daiteke, eta 
oharrak eginez —balegoz— otoitza esanez amaitu). 

Damu-otoitza  
 

Gogoratu daigun Jainkoaren errukia, eta 
gure inguruan bere errukiaren autorle eta 
egile gura gaitula. Abestu daigun gogotsu: 
 

† Erruki, Jauna. 
—Pekatu egin dogu-ta. 
† Agertu guri, Jauna, zure bihotz ona. 
—Eta salbau gagizuz. 
 

(Ez dago AINTZArik Garizumaldi guztian; 
ez-eta Aleluiarik ere). 

 

Egin daigun otoitz Jesus gure Jaunak egiten 
eban lez: horretarako salmoak erabiliz. Salmu-
gileak lagunduko deusku Jainkoa goraltzearen 
poza hartzen. 

 
(otoitz hau jesarrita egin daiteke) 

 

ERANTZUN-SALMOA 
Sal 18, 8-9. 10-11 

 
 
Jaunaren legea bikain, 
   barrua arnasbarritzen dau; 
Jaunaren agindua fidagarri, 
   heldubakoa zuhur egiten dau. 

beragan jarri daigula uste on osoa, beragana bi-
hurtu gaitezala… Zuzendu deioguzan gure eska-
riak:  
 
—Gure Elizearen alde: emakumeak dira gehien-

goa bere zerbitzuetan, ospakizunetan, sinis-
menaren igorketan…, eta, danon ustetan, ez 
dago behar dan bestean aintzat hartua: ema-
kumea bere lekuan jarteko ahaleginak egin 
daizan, eta erabagiak hartzen diran lekuetan 
jarri daian, eskatu deiogun Jaunari. 

 
—Gure gizarteak etekinak atarateko darabil era-

bili emakumea, eta etxe askotan ere aurrean 
erabilia da. Emakumearen duintasuna aintzat 
hartua izan daiten eta behar dauan mires-
mena autortu dakion, eskatu deiogun Jaunari. 

 
—Euren bizitza otoitzean emoten dabenen alde: 

beste guztiok otoitzera eroan gaiezan, Jain-
koa goresteak senideen zerbitzura bizi izatera 
bultzatu daian gugan, eskatu deiogun Jaunari. 

 
—Gizakien lana eta honeen jakintza eta osasuna 

baino gorago, baloia ostikotzen dabenak jarri 
dauzan gizarte honek gizakiaren duintasuna 
jarri daian gorengo mailan, eskatu deiogun 
Jaunari. 

 Izan gogoan zapatu eguna, Jaunari sagaratzeko. [Sei egu-
nez egingo dozu lan eta zeure eginkizun guztiak burutuko. 
Baina zazpigarren eguna atseden-eguna dozu, Jaunari, zeure 
Jainkoari, eskeinia. Egun horretan ez dozu bat ere lanik 
egingo, ez zuk, ez zure semeak, ez zure alabak, ez zure mo-
rroiak, ez zure neskameak, ez zure abereak, ezta zure he-
rrian bizi dan etorkinak ere. Izan ere Jaunak sei egunetan 
egin ebazan-eta zeru-lurrak, itsasoa eta horreetan dagoan 
guztia, eta zazpigarrenean atsedena hartu eban-eta. Horre-
gaitik, bedeinkatu egin eban Jaunak zapatua eta egun sakra-
tutzat ezarri.] 
 Hartu aintzat aitamak, Jaunak zeure Jainkoak emongo 
deutsun lurraldean luzaro bizi zaitezan. Ez hil inor. Ez egin 
adulteriorik. Ez ostu. Ez egin guzurrezko testigantzarik lagun 
hurkoaren kontra. 
 Ez gura izan lagun hurkoaren etxerik, ez haren emazterik, 
ez morroirik, ez neskamerik, ez idirik, ez astorik, ezta beste 
ezertxo ere». 

Jaunak esana 

 
 
Bigarren irakurgaiari 
Testo laburtxo honetan, Paulok bere sinismena zertan oina-
rritua dagoan esango deusku. Balioko ete dau geuretzat ere? 
Aukerea bakotxarena da… 
 
San Paulo Apostoluak Korintoarrei egindako lehenengo gu-
tunetik   (1 Ko 1, 22-25) 
 
 Senideok: Juduak ezaugarri eske dabiltz eta jentilak jaki-
turia bila; guk, barriz, Jesu Kristo kurutzeratua predikatzen 
dogu, juduentzat onartezina eta jentilentzat zorakeria dana; 
baina deituentzat, judu izan ala ez, Kristo hori Jainkoaren 
indar eta Jainkoaren jakituria da. Izan ere Jainkoaren zorake-
ria gizakiak baino jakintsuagoa dalako, eta Jainkoaren ahule-
ria gizakiak baino indartsuagoa. 

Jaunak esana 

† Aitaren eta Semearen eta Espiritu santuaren 
izenean. 
—Amen. 
 
 

† Senideok: Garizumako hirugarren domeka 
honeaz katekesi nagusietako lehenengoan sar-
tzen gara. Lgundu egingo deusku Liturgia honek 
gure siniskerea aukeratzen, barriztatzen eta oi-
narriak Jesus Jaunagan jarten.  
 Horretarako Jaunaren egunak dauan garran-
tzia azpimarratuko dau, eta azaleko eskeintza-
rietatik aldentzera eroango gaitu, gure ezauga-
rri bakarra Jesus kurutzatua eta Aitak hilen ar-
tetik biztua oinarri lez hartzera gonbidatuz. 
 Alkarren berotasunez sartu gaitezan Jauna-
gazko hartu-emonetan. 
  Ondo etorri! 
 
 

Sarrera-abestia 
 

R/. Zure aurpegi bila gabiltza gu, Jauna, 
zu zaitugu argi eta salbamen, 
zu, Jauna, biziaren babes. 
 
Uste on izan Jaunagan eta izan gizon, 
jaso bihotza eta Jaunagan sendo egon. 
Zelan dan aita bere umeentzat bihozbera, 
halantxe da Jauna fededunentzat onbera.    R/. 

OTOITZA 
 
Jainko sortzaile eta gizakion maitale:  
beharrezko doguz zugazko hartu-emonak 
zeure antz eta irudiko egin gaituzulako 
eta alkarrentzako sortuak izan ginalako. 
 
Ez eiguzu itxi legekerian jausten, 
eta, gitxiago, legeak norbere onerako 
eta besteak norbere azpian jarteko erabilten. 
 
Argitu eta elikatu eizu  
   gure bizikerea eta jarduna 
gure lanak senidearen onurea ere 
   izan daian gogoan 
eta guztiontzako eremu bihurtu daigun mundua 
danon Aita/Ama zarala autortu daigun. 
 
Bihozbarritu gaizuz, Jauna.  
—Amen. 
 
 
† Bedeinka gaizala Jainko ahalguztidunak: Aitak 
eta Semeak eta Espiritu santuak. 
—Amen. 
 
† Goazen Jaunaren bakean. 
—Eskerrak Jainkoari. 

Jaunaren arauak zuzen, bihotzaren pozgarri;  
Jaunaren agindua distiratsu, begien argigarri. R/. 
 
Jaunaganako begirunea garbi, 
   betiko irauten dau.  
Jaunaren erabagiak egiazko, dan-danak bidezko. 
Urrea, urre araztua baino desiragarriago,  
eztia, ezti barria baino gozoago. R/. 
 
 

HITZAREN LITURGIA 
 
Lehenengo Irakurgaiari Oharra 
Jainkoaren Legeko «Hamar Aginduak» hebertarren lorpenen 
aurrean jarten gaitu: bizitzari buruzko euren ikuspegiaren 
aurrean Jaunaren egunari buruzkoa da luzeen garatzen da-
bena. Garrantzi handikoa, ba! Zelan ospatu Jaunaren eguna? 
 
 
Urteera liburutik   (Ur 20, 1-17) 
 
 Egun hareetan, Jaunak berba honeek esan zituan: «Neu 
naz Jauna, zure Jainkoa, Egiptoko lurraldetik, esklabotzatik, 
atara zinduzana. Ez izan Ni beste jainkorik. 
 [Ez egin idolorik, ez irudirik, goiko zeruan, beheko lu-
rrean edota lurpeko uretan diranetatik. Ez ahuspeztu horreen 
aurrean, ez emon gurtzarik ere. Ni, Jauna, zure Jainkoa, 
Jainko jeloskorra naz-eta: gorroto deusten gurasoen gaiztake-
ria ondorengoengan zigortzen dot, hirugarren eta laugarren 
gizaldiraino; baina milagarren gizaldiraino agertzen deutset 
errukia Ni maite nabenei eta nire aginduak gordeten ditue-
nei.] 
 Ez erabili alperrik Jaunaren, zeure Jainkoaren, izena, 
Jaunak ez dau-eta zigor barik itziko beraren izena alperrik 
erabilten dauanik. 

—Otoitzera eta eskeintza egitera hurreratzen 
garanok bere lekuan jarri daigun Jaunaren 
eguna, jai egitea, senideen onerako eta alkar 
bizitzarako erabiliz, eskatu deiogun Jaunari. 

 
† Gure otoitzak Jesus Jaunak irakatsitakoan 
indar hartu daian, esan daigun gogotsu, Jesusek 
berak irakatsitako otoitza: 
 

GURE AITA ZERUETAN ZARANA, 
SANTU IZAN BEDI ZURE IZENA, 
ETOR BEDI ZURE ERREINUA, 
EGIN BEDI ZURE NAHIA 
ZERUAN BEZELA LURREAN ERE. 
EMOIGUZU GAUR EGUN HONETAKO OGIA, 
PARKATU GURE ZORRAK 
GEUK ERE GURE ZORDUNEI 
PARKATZEN DEUTSEGUN EZKERO 
ETA EZ GU TENTALDIRA EROAN 
BAINA ATARA GAGIZUZ GATXETIK. 

 
(Gurejauna altara gainean jarri daiteke. Agurtu ondoren —
belauna okertuz edo burua makurtuz—, esan): 
 

—Jaungoikoaren Bildotsa, zeuk kentzen dozu 
munduko pekatua: ERRUKI, JAUNA. 

 
—Jaungoikoaren Bildotsa, zeuk kentzen dozu 

munduko pekatua: ERRUKI, JAUNA. 

Ebanjelioa 
 

Ebanjelioan aurkitzen dogun Jesusen keinu ho-
nek heriotzarako bidean jarriko dau. Behar 
bada, ez dogu onartzen inork salatu daian gure 
erlijiotasuna… Egin deiogun harrerea goralpen 
abestiaz. 

 
AINTZA, JESUS, ZURI BETI: 

ZU ZARA GURE ARGI. 
Gora zu, Jauna; gora zu, Jauna; gora zu, Jauna!!! 

 
 
Jesu Kristoren Ebanjelioa San Joanen liburutik   
(Jn 2, 13-25) 
 
 Aldi haretan, hurreratu zan juduen Pazko-
jaia, eta Jesusek Jerusalemera igo eban. Ten-
pluan idi-, ardi- eta uso-saltzaileak aurkitu zi-
tuan, eta diru-trukalariak han jesarrita. Jesu-
sek, lokarri-zartailu bat eginez, bota egin zituan 
danak tenplutik, baita ardiak eta idiak ere, eta 
tratularien diruak sakabanatu eta mahaiak irauli 
zituan. Uso-saltzaileei esan eutsen: «Kendu ho-
rreek hortik! Ez bihurtu azoka-etxe nire Aitaren 
etxea». Ikasleak idatzirik dagoanaz gogoratu zi-
ran: «Zure tenpluaren maiteminak erreko nau». 
 Orduan juduek itaundu eutsoen: «Zer ezau-
garri emoten deuskuzu hori egiteko?» Jesusek 
erantzun eutsen: «Desegin egizue tenplu hau eta 

hiru egunetan jasoko dot». Juduek erantzun eu-
tsoen: «Berrogeita sei urte behar izan ziran ten-
plu hau eregiteko, eta Zuk hiru egunetan jasoko 
dozula?» Harek, ostera, bere gorputzaren ten-
pluaz ziharduan. 
 Hilen artetik berbiztu zanean, gogoratu ziran 
ikasleak esandako honetaz, eta sinestu eben Li-
buru Santuetan eta Jesusek esandako berban. 
 Pazko-jaian Jerusalemen egon zan bitartean, 
askok sinestu eben Jesusen izenean, egiten zi-
tuan ezaugarriak ikusita. Jesus bera, ostera, ez 
zan hareetaz fidatzen, danak ezagutzen ebazan-
eta; ez eban Harek gizakiaren barri inork emon 
beharrik, ondo ezagutzen eban-eta gizakiaren 
barruan dagoana. 
 

Jaunak esana 

 
 

(Ondoren DIRU-BATZEA, egin daiteke) 
 

Oharra 
Garizumako limosnea esanguratsua da: ondasuneta-
tik aske bizi izan gura dogula adierazten dau; Jain-
koa dogula gure ondasun bakarra; berak beteten 
dauala gure bizitza. Zentzu horreaz egin daigun 
diru-eskeintza hau. 

 
ESKARIAK 
 
† Jainkoak bere Semeagan gura gaitu opari bizi, 


